
1 IME I ADRESA INVESTITORA I OPERATERA
INVESTITOR
Općina Lukavac

Trg slobode 
75 300 Lukavac

Tel. 035 366 700 fax 035 366 703

ID broj 4209451920007
Mail- kabinetnacelnika@lukavac.ba
2 LOKACIJA POGONA I POSTROJENJA  I IZVOD IZ PLANSKOG AKTA  

           PODRUČJA

Postojeće otpadne kanalizacione vode sa područja Lukavca prikupljaju se zajedno sa oborinskim vodama i direktno, preko mješovitog, kolektora ispuštaju u potok Lukavčić u neposrednoj blizini ušća u rijeku Spreču.

Na osnovu Idejnog projekta PPOV će biti izgrađeno na zemljištu od oko 25.000 m2 na desnoj obali rijeke Spreče, zapadno od grada Lukavca a u blizini industrijskog postrojenja GIKIL Lukavac. Lokacija postrojenja je udaljena cca 3 km od središta urbanog dijela Lukavca u poslovnoj zoni definisanoj prostornim planom. Kota terena područja na kojem će biti izgrađeno PPOV je oko +179.00, te je zapadna strana okružena nasipom rijeke Spreče čime je zaštićena lokacija PPOV. Najviša strana postojećeg nasipa je na +183 m i nagibi terena su izgrađeni sa padom 1:3 (vertikalno : horizontalno).  Lokacija je već zaštićena od poplava koje uzrokuje rijeka Spreča na osnovu postojećeg nasipa duž obale.  Prilazni put će se obezbijediti pored nožice nasipa, i preko lokalne ceste povezati sa magistralnom cestom M4. Lokacija je pogodna za  napajanje električnom energijom i vodom. Priključak za električnu energiju nalazi se 300 m od lokacije gradilišta.
U prilogu zahtjeva nalazi se i Izvod iz planskog akta Općine Lukavac
Slika 1. Izgled Lokacije postrojenja 

Slika 2.  Pregled makro lokacije PPOA-a  grada Lukavca (Google mapa)

3 OPIS POGONA/POSTROJENJA SA AKTIVNOSTIMA

Projekat postrojenja za prečišćavanje otpadnih voda dio je šireg projekta sanacije i proširenja kanalizacijske mreže grada Lukavca i poboljšanja vodosnadbijevanja. Postrojenje uključuje mehaničku i biološku obradu s eliminacijom tvari (azota i fosfora) shodno EU standardima. U prvoj fazi realizacije cijeloga projekta,  predviđeno je da se otpadna voda od oko 15.000 stanovnika dovodi na postrojenje za prečišćavanje otpadnih voda, odnosno oko 70 %. U  drugoj fazi projekta, broj obuhvaćenih stanovnika biti će uvećan na  22.500. stanovnika Cijeli projekat će značajno doprinijeti zaštiti voda na području Lukavca i doprinijeti razvoju lokalne ekonomije kroz investicije i zapošljavanje.

Ovim projektom rješava se problem sakupljanja, pročišćavanja i dispozicije fekalnih otpadnih voda grada Lukavca i dijela prigradskih naselja. Po popisu iz 2013. godine općina ima 46.731 stanovnika.
Ciljevi ovog projekta su slijedeći:
· Pročistiti sve fekalne otpadne vode koje se sakupljaju kanalizacionim sistemom, kao i talog iz septičkih jama, na ekonomski prihvatljiv i zakonit način i na tehnološki prihvatljivom nivou prije ispuštanja u recipijent rijeku Spreču
· Obraditi i na prihvatljiv način zbrinuti generisani mulj s uređaja za prečišćavanje
Trenutno se otpadne kanalizacione vode prikupljaju zajedno sa oborinskim vodama i direktno preko neodgovarujećeg mješovitog kolektora ispuštaju u potok Lukavčić u neposrednoj blizini ušća u rijeku Spreču. 

Kako je posupak odabira izvođača radova, a u skladu za zahtjevima finasijera (EIB) planiran po „žutoj Fidicovoj knjizi“, projektant će izabrati tehnologiju rada  postrojenja za prečišćavanje otpadnih voda od ponuđenih varijanti Idejnog projekta. Prva varijanta je prečišćavanje SBR reaktorima uz obradu viška mulja i njegovo dehidriranje na centrifugi, a druga varijanta je prečišćavanje sa produženom aeracijom. U daljem tekstu biti će opisane obje varijante.  Odabrani sistem treba izdržati promjene u hidrauličkom i organskom opterećenju i imati efikasno uklanjanje organskih i suspendovanih materija. Idejnim projektom predviđeni kapacitet postrojenja je 16500 ES u prvoj  fazi,  s tim da je predviđena mogućnost proširenja za 7.500 ES u  drugoj fazi.  

Na osnovu rezultata dosadašnjih analiza aktivnog mulja u SBR-reaktorima, stabilizacijskog i čvrstog mulja, te analiza na prisutnost toksičnih teških metala, konstatovano je da mulj nije toksičan i ne sadrži teške metale u količinama koje prelaze granične vrijednosti za unos u poljoprivredna zemljišta. 

U skladu sa zakonskim propisima koji regulišu ovu oblast, prečišćavanje otpadnih voda i zbrinjavanje pri tom nastalog mulja bi trebalo riješiti na ekonomski i ekološki prihvatljiv način, što upućuje na potrebu integralnog pristupa odabiru i izgradnji postojenja. Važnu ulogu o odabiru sistema prečišćavanja će imati i troškovi rada i održavanja postrojenja
Proces prečišćavanja otpadnih voda grada Lukavca, bez obzira koji od sistema bude odabran može se podjeliti u tri cjeline:

· predtretman – mehanički tretmana otpadnih voda,

· biološki tretman otpadnih voda i

· obrada mulja.
3.1     Količine otpadnih voda iz domaćinstava 

3.1.1  Obuhvaćeni broj stanovnika

Planirane su 2 faze izgradnje postrojenja za prečišćavanje otpadnih voda. Faza 1 uključuje projektovanje za 2019. čime će bi bilo obuhvaćeno 15.000 stanovnika, dok Faza 2 uključuje projektovanje za dodatnih 7.500  kada će se otpadne vode prečišćavati za 22.500 stanovnika.   
Za obje faze perioda projektovanja za specifičnu dnevnu proizvodnju otpadnih voda uzima se potrošnja vode  od 130 l/stan/dan.

Tabela  1.  Specifične količine ispuštanja otpadnih voda (l/stan/dan)

	Parametar
	2013
	2017
	2017
	2040
	Napomena

	Stanovništvo
	130
	130
	130
	130
	

	Javne institucije
	8,4
	8,4
	8,4
	8,4
	

	Industrija / mala preduzeća 
	8,6
	8,6
	9,6
	10,6
	1% povećanje nakon 2019-2029, 0,5%

	Ukupno 
	147
	147
	148
	149
	


3.1.2    Infiltracija 
Promjenjivost količine infiltracije obuhvata široki opseg, zbog veličine površine, što sa svoje strane utiče na dužinu i opseg mreže sistema za prikupljanje otpadnih voda. 

Uzimajući sve  činjenice u obzir, protoci infiltracije će se računati kao najmanje 50% prosječne dnevne količine otpadnih voda, što je dovoljno realistično s obzirom na preovladavajuće uslove i ne vodi do pretjerivanja u smislu nepotrebnih radova.
3.1. 3   Količine i tereti otpadnih voda iz industrije
Premda  postoji nekoliko ekonomskih djelatnosti u okolnom području, ne očekuje se da će PPOV Lukavac primiti značajne količine industrijske kanalizacije. Međutim, treba uzeti u obzir relativno mali procent ulaznih količina industrijske kanalizacije. Ukupne količine otpadnih voda iz industrije procjenjuju se na ukupno oko 15% od očekivanog prosjeka protoka otpadnih voda iz domaćinstava. 

S obzirom da je potrebno prethodno prečišćavanje (predtretman) industrijske kanalizacije prije ispuštanja u javni kanalizacioni sistem, industrije moraju biti opremljene odgovarajućim objektima za prethodno prečišćavanje kako bi se spriječio negativni uticaj neodgovarajućih kanalizacionih ispusta u javnu kanalizaciju.  

Protoci industrijskih otpadnih voda iznose oko 15% prosječnog protoka pri suhom vremenu: 280 m3/d za fazu 1 i 41 m3/d za fazu 2.

Prosječne koncentracije zagađivača u protocima iz industrije procjenjuju se kako slijedi:

· BPK5: 


200 mg/l

· Ukupno suspendovanih tvari : 
235 mg/l

· Ukupni azot:


35 mg/l

· Ukupni fosfor:


1,4 mg/l
3.1.4     Projektni parametri za  PPOV
U skladu sa prethodnim pretpostavkama, u sljedećoj tabeli prikazani su projektni parametri za PPOV koji su procijenjeni za Fazu 1  i za Fazu 2 . 

Tabela 2   Projektni parametri za PPOV Lukavac

	Br.
	Opis
	Jedinica
	2013
	2017
	2027 Faza I
	2040 Faza II

	1
	Priključeno stanovništvo 
	
	13.801
	13.967
	15.655
	22.204

	2
	Protok otpadnih voda 
	
	
	
	
	

	2.1
	Protok otpadnih voda – domaćinstva Qs1
	m³/d
	1.800
	1.822
	2.042
	2.897

	2.2
	Protok otpadnih voda – industrija Qs2
	m³/d
	234
	237
	280
	411

	3
	Protok otpadnih voda pri suhom vremenu bez infiltracije, Qs = Qs1 + Qs2
	m³/d
	2.035
	2.059
	2.322
	3.308

	4
	Infiltracijski protok, Qf
	l/s
	23,6
	23,8
	26,9
	38,3

	
	
	m³/d
	1.017
	1.030
	1.161
	1.654

	
	
	m³/h
	42
	43
	48
	69

	
	
	l/s
	11,8
	11,9
	13,4
	19,1

	5
	Protok pri suhom vremenu (prosječno) bez infiltracije 

Qd = Qs + Qf
	m³/d
	3.052
	3.089
	3.483
	4.962

	
	
	l/s
	35
	36
	40
	57

	6
	Vršni satni protok pri suhom vremenu

Qmax = Qs/f + Qf

(Ref ATV 198)
	
	
	
	
	

	
	
	(f)
	m³/h
	199
	201
	227
	323

	
	
	13
	l/s
	55
	56
	63
	90

	7
	Teret zagađenja BPK
	
	
	
	
	

	7.1
	ES
	
	14.582
	14.758
	16.588
	23.575

	7.2
	BPK5
	60 kg/d
	875
	885
	995
	1,414

	7.3
	HPK
	120 kg/d
	1.750
	1.771
	1.991
	2.829

	7.4
	TSM
	70 kg/d
	1.021
	1.033
	1.161
	1.650

	7.5
	TN
	11 kg/d
	160
	162
	182
	259

	7.6
	TP
	1,8 kg/d
	26
	27
	30
	42

	8
	Koncentracije 
	
	
	
	
	

	8.1
	QD
	m³/d
	3.052
	3.089
	3.483
	4.962

	8.2
	BPK5
	mg/l
	287
	287
	286
	285

	8.3
	HPK
	mg/l
	573
	573
	571
	570

	8.4
	TSS
	mg/l
	334
	334
	333
	333

	8.5
	TA
	mg/l
	52,6
	52,6
	52,4
	52,3

	8.6
	TF
	mg/l
	8,6
	8,6
	8,6
	8,6

	9
	Standardi ispuštanja
	
	
	
	
	

	9.1
	BPK5
	mg/l
	25
	25
	25
	25

	9.2
	HPK
	mg/l
	125
	125
	125
	125

	9.3
	TSS
	mg/l
	35
	35
	35
	35

	9.4
	TA
	mg/l
	-
	-
	-
	-

	9.5
	TF
	mg/l
	-
	-
	-
	-

	10
	Projektovana temperatura
	
	
	
	
	

	
	Ljeto
	C
	20
	
	
	

	
	Zima
	C
	12
	
	
	

	11
	Stabilizacija mulja
	
	
	
	
	

	
	Aerobna, simultana
	
	
	
	
	

	
	Zahtijevana starost mulja
	d
	20
	
	
	


3.1.5  Standardi efluenta

Efluent iz postrojenja za prečišćavanje otpadnih voda ispuštat će se u rijeku Spreču.  Optrerećenje efluenta mora biti u skladu sa svim relevantnim EU direktivama, a naročito sa  Direktivom EU za prečišćavanje gradskih otpadnih voda (97/271/EEC), koja propisuje sekundarni (biološki) tretman u skladu sa sljedećim standardima (da se ispuni 95%) i “Pravilnikom o graničnim vrijednostima opasnih i štetnih materija za tehnološke otpadne vode prije njihovog ispuštanja u sistem javne kanalizacije odnosno u recipijent” (Sl.novine FBiH, 50/07).
Koncentracija BPK5:






25 mg/l

Koncentracija HPK:





          125 mg/l

Ukupna koncentracija suspendovanih tvari (ES > 10.000):

35 mg/l
Usljed velikog opterećenja, rijeka Spreča se ne smatra osjetljivim recipijentom, tako da standardni  dodatni tretmani nisu potrebni. Kako se uklanjanje azota (za temperature iznad 12°C) svakako vrši s obzirom na stabilizaciju mulja, potrebno je ispuniti standarde za ukupni azot.  

Table 3  Standardi efluenta

	Koncentracija parametara
	Jed.
	Vrij.

	Koncentracija BPK5
	[mg/l]
	( 25

	Koncentracija HPK
	[mg/l]
	( 125

	Ukupna koncentracija suspendovanih tvari
	[mg/l]
	( 35

	Ukupna koncentracija azota 
	[mg/l]
	( 15


Zadane vrijednosti zagađujućih materija u efluetnu zadovoljavaju zakonom propisane MDK (“Pravilnik o graničnim vrijednostima opasnih i štetnih materija za tehnološke otpadne vode prije njihovog ispuštanja u sistem javne kanalizacije odnosno u recipijent” (Sl.novine FBiH, 50/07).
3.2   Preliminarno prečišćavanje 
Otpadne vode sadrže velike količine čvrstih materija i pijesak, što može ometati procese prečišćavanja ili uzrokovati nepotrebno mehaničko habanje i time dovesti do povećanog troška održavanja opreme za prečišćavanje otpadnih voda. Preliminarno prečišćavanje uklanja te materije iz influenta, tj. ulaznih otpadnih voda. Preliminarno prečišćavanje obično uključuje prečišćavanje propuštanjem ulaznih otpadnih voda kroz rešetku, uklanjanje pijeska, uklanjanje masti i ulja.
3.2.1 Rešetka 
Rešetka je prva jedinica koja se koristi u postrojenjima za prečišćavanje otpadnih voda. Rešetka uklanja predmete poput krpa, papira, plastike i metala kako bi se spriječilo oštećenje i začepljenje sljedećih operativnih jedinica postrojenja, cjevovoda, pumpi i slično. 

Postoje dvije vrste rešetke: gruba i fina rešetka. Grube rešetke uklanjaju velike komade čvrstih materija, krpe i ostatke iz otpadnih voda, a obično imaju otvore od 10 mm ili više. Tipične dimenzije otvora za fine rešetke su 4 mm – 6 mm. 

Najčešće, samo stariji ili manji uređaji za prečišćavanje koriste rešetku koja se ručno čisti kao primarnu ili jedinu rešetku. Obično se pored rešetki koje se mašinski čiste nalazi kompaktor, te se zbijeni otpad na rešetki odvodi i odlaže u velike kontejnere, a zatim se sa lokacije PPOV odvozi na odlagalište (deponija komunalnog otpada). 

Međutim, postrojenja sa mašinskim čišćenjem rešetki moraju imati rezervnu automatsku ili ručnu rešetku koja može raditi kada je glavna automatska rešetka van funkcije. 
3.2.2  Uklanjanje pijeska

Postupak uklanjanja pijeska slijedi nakon prečišćavanja na rešetki. Pijesak u otpadnim vodama sadrži nepotrebne čestice koje nisu ostale na rešetki, poput šljunka, pijeska, čvrstih materijala i velikih organskih čestica. Uklanjanje ovih čestica vrlo je važno za zaštitu mašinske opreme postrojenja za prečišćavanje otpadnih voda i taloženje u kanalima i spremnicima. 

Postoje različite vrste sistema za uklanjanje pijeska, uključujući aerisane pjeskolove, pjeskolove sa horizontalnim protokom (kanal sa kontrolisanom brzinom), sisteme za vrtložno uklanjanje pijeska, hidrociklone, itd.  

Aerisani pjeskolovi su veoma popularni zbog činjenice da se uklanjanje pijeska i plutajući otpad (ulja i masti) iz kanalizacije odvija u istoj jedinici. U aerisanim pjeskolovima, pijesak se uklanja tako što se otpadne vode počnu kretati vrtložnom putanjom što dovodi do prodiranja vazduha u pjeskolov s jedne strane. Teže čestice kreću se ubrzano i odvajaju se od toka kretanja vode, i spuštaju se na dno spremnika, dok se lakše čestice, ulja i masti skupljaju na površini.

Pjeskolov sa horizontalnim tokom je najstarija vrsta sistema za uklanjanje pijeska. Pijesak se uklanja putem konstantne uzvodne brzine od 0,30  m/s. Brzina uklanjanja pijeska je pod kontrolom proporcionalnog preljeva ili sličnog uređaja. Pijesak se spušta na dno kanala, dok lakše čestice ostaju suspendovane na otpadnim vodama. 

Pijesak se uklanja uz pomoć strugala ili pumpi, te preko pužnih transportera ide na pranje i odlaganje.
3.2.3  Kompaktna jedinica za prethodno prečišćavanje (predtretman) 
U novije vrijeme, kompaktna jedinica za predtretman se koristi umjesto svih jedinica za predtretman tradicionalnog postrojenja za prečišćavanje otpadnih voda. Kompaktne jedinice za predtretman uključuju: tretman otpadnih voda putem rešetke, obezvodnjavanje rešetke, jedinicu za uklanjanje pijeska (aerisani i horizontalni protok), klasirer pijeska, mastolov, sistem za ispiranje rešetke i pijeska. Kompaktne jedinice za predtretman su prefabrikovane i u potpunosti zatvorene jedinice.

	Glavne prednosti kompaktnih jedinica za predtretman su:

· Zauzimaju malu površinu

· Jednostavne za instalaciju, nema potrebe za skupim građevinskim radovima 

· Mirisi se ne šire jer su jedinice zatvorenog tipa

· Potpuno automatizovane, jednostavne za upotrebu 

· Prostor ostaje čist i osoblje ne dolazi u direktan dodir sa otpadnim vodama

Ipak, glavni nedostaci kompaktinih jedinica za predtretman su:

· Ograničena primjena za velike količine (iznad 500 m3/h po jedinici),

· Relativno visoki troškovi nabavke opreme.

3.2.4.   Primarno taloženje

Nakon preliminarnog procesa, još uvijek se u protoku nalaze suspendovane organske čvrste materije. Obično se uklanjaju iz primarnog taložnika. 

Cilj ove faze je odvajanje i uklanjanje čvrstih materija iz otpadnih voda putem gravitacije. Najteže čestice skupljaju se na dnu taložnika. Kako bi se potpomogao proces i unaprijedila efikasnost, u procesu se koriste hemikalije (flokulanti). One omogućavaju da se manje čestice spoje i stvore teže flokule koje se mogu lakše primiriti. Mehanička strugala prikupljaju istaložene čvrste materije u prihvatnu komoru, odakle se dalje pumpaju u jedinice za obradu mulja. Lakše čvrste materije isplivaju na površinu toložanika i uklanjaju se površinskim strugalima. Efluent se preko preljeva ispušta u sabirni spremnik. 

Treba napomenuti da mulj iz primarnog taloženja nije stabilizovan, te da je potrebna upotreba anaerobnog ili aerobnog digestora prije ispuštanja.

Uobičajeno se koriste se kružni ili pravougaoni taložnici. Uređaji za primarno taloženje generalno se projektuju za preljevno opterećenje od 30/50 m3/m2/d i sa prosječnim vremenom zadržavanja od 2 sata. 

U taložnicima za primarno taloženje, uklanjanje BPK5 je u rasponu 25% – 35%, dok je učinkovitost za uklanjanje HPK (bez hemijskih aditiva) u rasponu 40% – 60%. Uz korištenje hemijskih aditiva, relevantna učinkovitost može se povećati na 50% – 60% i 70% – 80%.  Iako se traženi standardi za efluente ne postižu odmah nakon primarnog taloženja, to je jedan koristan korak prije biološkog prečišćavanja za smanjenje polutanata i samim time veličine bioloških jedinica za prečišćavanje.

Prednosti:

· Nije skupo usljed gravitacijskog razdvajanja, 

· Jednostavno za rukovanje,

· Smanjuje se teret zagađenja prije biološkog prečišćavanja. 

Nedostaci:

· Potrebne su dodatne jedinice za stabilizaciju mulja, ovo je odlučujući faktor za primjenu primarnog taloženja,

· Potrebna je velika površina zemljišta,

· Nemoguće je postići standarde za efluent. Potrebne su dodatne jedinice. 
3.3.   Biološko prečišćavanje

Primarni tretman ima za cilj uklanjanje polutanata koji se mogu nataložiti ili plutati. Svrha biološkog prečišćavanja je sljedeća: 

1. Izvršiti oksidaciju rastvorenih i čvrstih biorazgradivih materija u prihvatljive konačne proizvode, 

2. Uhvatiti i ugraditi suspendovane i koloidne čvrste tvari u biološke flokule ili biofilm,

3. Transformisati i / ili ukloniti nutrijente poput azota i fosfora,

4. Izvršiti stabilizaciju  mulja.  

Osnovni biološki procesi koji se koriste kod postrojenja za prečišćavanje otpadnih voda mogu se podijeliti na dvije glavne kategorije: (a) procesi sa rastom bakterija na čvrstoj podlozi i (b) procesi sa suspendovanim rastom.
3.3.1  Rast bakterija na čvrstoj podlozi
U sklopu procesa rasta bakterija na čvrstoj podlozi, uzgaja se populacija aktivnih mikroorganizama na čvrstim mediju (kamen ili plastika). Postoje dva tipa rasta bakterija na čvrstoj podlozi: (a) prokapnici i (b) rotirajući biološki kontaktori.  

Za denitrifikaciju, potrebno je osigurati predanoksični biofilter. Nitrati se dodaju u povratnoj liniji koja se pumpa brzinom koja je 3 – 4 veća od brzine influenta. Neprečišćene otpadne vode izvor su organskog ugljika za denitrifikaciju. Pored ovoga, denitrifikacija se može obaviti i u postanoksičnom filteru kojem se dodaje metanol u odnosu 3,5 kg po kg uklonjenog NO3. 

Prednosti: 

· Jednostavan, pouzdan, biološki proces,

· Adekvatno za manje i srednje zajednice,

· Efikasne jedinice za nitrifikaciju (za filtere sa minimalnim opterećenjem),

· Otpornost na nagla opterećenja,

· Mali utrošci električne energije,

· Potreban osrednji nivo osposobljenosti i tehničke stručnosti kako bi se upravljalo i rukovalo sistemom.  

Nedostaci: 

· Velik procent suspendovanih tvari u efluentu (20 mg/l – 30 mg/l) usljed „svlačenja“ bioflma,

· Relativno malo uklanjanje BPK5,

· Relativno zahtjevna denitrifikacija,

· Nastaje nestabilan mulj, pa je zbog toga potrebna dodatna jedinica za stabilizaciju mulja, 

· Fleksibilnost i kontrola su ograničene u poređenju sa procesima prečišćavanja aktivnim muljem, 

· Velika je mogućnost začepljenja,

· Problem leđenja ako nema poklopca, 

· Problemi sa smradom i puževima. 
3.3.2.   Proces prečišćavanja aktivnim muljem
Proces prečišćavanja aktivnim muljem jedna je od najčešće korištenih metoda za biološko prečišćavanje industrijskih i komunalnih otpadnih voda. 

Prečišćavanje aktivnim muljem sastoji se od sljedeće tri osnovne komponente: (a) reaktora u kojem su mikroorganizmi odgovorni za prečišćavanje u stanju suspenzije i aeracije; (b) jedinice za odvajanje tečnih od čvrstih materija  (obično u taložniku); i (c) sistema za recikliranje da bi se povratile nazad u reaktor čvrste tvari u procesu separacije čvrste od tečne faze. 

U procesu prečišćavanja aktivnim muljem, mikroorganizmi se miješaju sa organskim tvarima, tako da oni mogu rasti. Kako mikroorganizmi rastu i miješaju se putem miješanja vazduha, organizmi flokuliraju i formira se aktivna masa mikrobnih flokula pod nazivom „aktivni mulj.“ Mješavina aktivnog mulja i otpadnih voda u reaktoru pod nazivom „miješane tečnosti“ teče prema jedinicama za odvajanje tečnih od čvrstih tvari. Dio odvojenih čvrstih tvari vraća se u reaktor kako bi se održalo adekvatno hranjenje mikroorganizama što dalje omogućava brzo razlaganje organske tvari. Prekomjerna količina mulja se zove višak aktivnog mulja (SAS), i uklanja se iz sistema.

Brojne konfiguracije procesa sa aktivnim muljem razvijene su kako bi se zadovoljili različiti ciljevi. Konfiguracije se razlikuju prema konfiguraciji osnovnog reaktora, konfiguraciji aeracije, uređajima za odvajanje tekućih od čvrstih tvari, načinu rada itd. Uzimajući u obzir lokalne uslove, potrebu za usvajanjem jednostavne konfiguracije, kao i niske troškove izgradnje i rukovanja, u ovom projektu analiziraju se sljedeće tri konfiguracije:
1.    Aktivni mulj u konvencionalnog tehnologji,  

2.    Produžena aeracija, 

3.    SBR.

Aktivni mulj u konvencionalnoj tehnologiji 
Nakon primarnog taloženja, ulazne otpadne vode i povratni mulj ulaze u reaktor na prednjem dijelu taložnika i miješaju se putem adekvatnog aeracionog sistema. Dvije su osnovne varijante: (a) reaktor sa kompletnim miješanjem; i (b) reaktor sa čepolikim strujanjem.

U reaktorima sa kompletnim miješanjem, organsko opterećenje, koncentracija miješane tečnosti i potražnja za kiseonikom uniformno su raspoređeni kroz reaktor. Prednost ove konfiguracije je ublažavanje opterećenja sistema koja se javljaju prilikom prečišćavanja industrijskih otpadnih voda. Ova konfiguracija je relativno jednostavna u radu, ali ima tendenciju za niskom koncentracijom organskog supstrata koji potiče rast nitastih bakterija, što uzrokuje probleme sa povećanjem zapremine mulja.

U reaktorima sa čepolikim strujanjem, potražnja za kiseonikom nije jedinstvena za čitav reaktor. Stoga je aeracioni sistem (obično se koriste difuzori) projektovan tako da odgovara potražnji kiseonika po dužini reaktora smanjenjem stepena aeracije. tj. primjenom većih vrijednosti u gornjem dijelu i nižih vrijednosti u donjem dijelu spremnika. Ova konfiguracija je složenija od reaktora sa kompletnim miješanjem, iako se smanjuje potrošnja energije za aeraciju.

Glavne karakteristike ovog postupka predstavljene su u sljedećoj tabeli:
Tabela 4. Karakteristike aktivnog mulja u konvencionalnoj tehnologiji
	Parametar
	Vrijednost

	Koncentracija miješane tečnosti
	[mg/l]
	2.000 – 3.000

	Starost mulja (SRT)
	[d]
	5 – 10 

	Opterećenje mulja (F/M)
	[kgBPK5 / kg MLVSS]
	0,20 – 0,40

	Volumno opterećenje (F/V)
	[kgBPK5 / m3]
	0,30 – 0,60

	Zahtjevi za kisikom
	[kgO2 / kg BPK5]
	1,0 – 1,4 

	Omjer povrata mulja 
	[%]
	30% - 100% 

	Učinkovitost pročišćavanja 
	[% BPK5]
	85% - 95%


Prednosti: 

· Veoma dobro istražen postupak, u širokoj upotrebi za velika PPOV, 

· Fleksibilnost u radu, 

· Stabilnost oscilacije hidrauličkih uslova i koncentracije polutanata,

· Moguća jednostavna modifikacija za uklanjanje azota i fosfora. 

Nedostaci: 

· Relativno velika potrošnja el.energije energije za aeraciju ((600 kWh / 1.000 m3 otpadnih voda), i 350 kWh/1.000m3 otpadnih voda u slučaju anaerobne stabilizacije mulja)

· Veliki zahtjevi za održavanje, 

· Potrebno primarno taloženje,

· Proizvodnja nestabilnog mulja, te je stoga potrebna dodatna jedinica za stabilizaciju mulja.

Produžena aeracija 

Nakon preliminarnog prečišćavanja, influent se sa povratnim muljem ravnomjerno raspoređuje po cijeloj zapremini taložnika. Postupak produžene aeracije zahtijeva veliki biološki reaktor, gdje se nalazi velika populacija mikroorganizama. Zbog produžene aeracije (u periodu od 24 h), postupak ostaje u fazi endogenog rasta u kojoj se mikroorganizmi bore za nutrijente. Nedovoljna dostupnost nutrijenata dovodi do situacije u kojoj mikroorganizmi koriste jedni druge kao izvor prehrane. Zbog toga se mulj stabilizuje.

Konfiguracija spremnika i uređaja za aeraciju  i miješanje imaju jednosmjeran tok u kanalu, tako da je energija koja se koristi za aeraciju dovoljna za miješanje u sistemu sa dugim periodom hidrauličkog zadržavanja. Obično se za miješanje i aeraciju koristi površinski aerator.

Glavne karakteristike ovog postupka predstavljene su u sljedećoj tabeli:
Tabela 5 Karakteristike procesa produžene aeracije

	Parametar
	Vrijednost

	Koncentracija miješane tečnosti
	[mg/l]
	3.000 – 5.000

	Starost mulja (SRT)
	[d]
	15 – 30 

	Opterećenje mulja (F/M)
	[kgBPK5 / kg MLVSS]
	0,04 – 0,10

	Volumno opterećenje (F/V)
	[kgBPK5 / m3]
	0,10 – 0,40

	Zahtjevi za kiseonikom 
	[kgO2 / kg BPK5]
	1,5 – 2,2 

	Omjer povrata mulja 
	[%]
	30% - 100% 

	Učinkovitost prečišćavanja 
	[% BPK5]
	75% - 150%


Prednosti: 

· Veoma dobro istražen postupak, u širokoj upotrebi za velika i srednja PPOV,

· Stabilnost oscilacije hidrauličkih uslova i koncentracije polutanata,

· Primarno taloženje nije potrebno,

· Relativno jednostavan sistem, jednostavan za rukovanje, 

· Proizvodnja stabilnog viška mulja, te stoga nije potrebna dodatna jedinica za stabilizaciju mulja,

· U kanalu za oksidaciju, moguće su nitrifikacija i denitrifikacija, 

· U svrhu uklanjanja azota i fosfora, drugi sistemi produžene aeracije mogu se jednostavno modifikovati. 

· Relativno mala potrošnja električne energije za aeraciju (450 kWh / 1.000m3 otpadnih voda), u poređenju aktivnog mulja u konvencionalnoj tehnologiji sa aerobnom stabilizacijom mulja ili protočnim šaržnim reaktorima (SBR)

Nedostaci: 

· Osrednji zahtjevi održavanja. 

· Veliki bilans 

Protočni šaržni reaktori (SBR) 

Prečišćavanje uz pomoć protočnih šaržnih reaktora (SBR) je metoda za prečišćavanje otpadnih voda u kojima se sve faze (aeracija, taloženje, te recirkulacija) postupka prečišćavanja aktivnim muljem javljaju u nizu u jednom spremniku reaktora. Ovaj osnovni ciklus može mijenjati projektant da bi se postigli potrebni uslovi za karbonsku oksidaciju, nitrifikaciju, denitrifikaciju i biološko uklanjanje fosfora. Faze ciklusa su sljedeće:

	1. Punjenje: Otpadne vode ulaze u reaktor i miješaju se s aktivnim muljem koji je opet pomiješan sa tečnošću iz taložnika. Tokom ove faze, reaktor se ponaša kao anaerobni i / ili anoksični taložnik koji dovodi do biološkog uklanjanja fosfora i denitrifikacije.

2. Reakcija: Tokom ove faze, pomiješana tečnost je aerisana i reaktor se ponaša kao aerobni taložnik. Biološke reakcije dešavaju se sve do postizanja željenog nivoa prečišćavanja.

3. Taloženje: Aeracija prestaje i miješana tečnost se toloži kako bi se formirao sloj na dnu taložnika. 

4. Pražnjenje: Istaloženi efluent uklanja se tokom perioda dekantiranja (oko 30 % sadržaja) bez djelovanja na sloj mulja.

5. Mirovanje: Vrijeme između ciklusa u kojem ne dolazi do prečišćavanja otpadne vode. Moguće je odlaganje viška mulja.  
Prednost SBR tehnologije je u tome što je mnogo fleksibilnija (promjene trajanja faza ciklusa) kada su u pitanju promjene karakteristika otpadnih voda.  

Sistem sa prekidima u radu (SBR) ne zahtijeva finalni taložnik, kao ni recirkulaciju mulja, zbog toga što se svi postupci vrše u jednom taložniku. Ipak, potreban je egalizacioni  bazen kako bi se količina otpadnih voda ujednačila u fazi kada nema punjenja reaktora. 

Moguće su modifikacije SBR tehnologija (npr., postupak produžene aeracije u ciklusima), gdje se otpadne vode kontinuirano ulijevaju kroz iste faze reakcije, taloženja i odlijevanja kao u klasičnom SBR. Influent se javlja sa jedne strane egalizacionog bazena komore, tako da protok ne smeta glavnom reaktoru.

Glavne karakteristike SBR-a predstavljene su u sljedećoj tabeli:
Tabela 6- Karakteristike procesa protočnih šaržnih reaktora

	Parametar
	Vrijednost 

	Koncentracija miješane tečnosti
	[mg/l]
	3.000 – 5.000

	Starost mulja (SRT)
	[d]
	10 – 30 

	Opterećenje mulja (F/M)
	[kgBPK5 / kg MLVSS]
	0,04 – 0,10

	Volumno opterećenje (F/V)
	[kgBPK5 / m3]
	0,10 – 0,30

	Zahtjevi za kisikom
	[kgO2 / kg BPK5]
	1,5 – 2,2 

	Omjer povrata mulja 
	[%]
	Nije potrebno 

	Učinkovitost pročišćavanja 
	[% BPK5]
	75% - 150%


Prednosti: 

· Veoma dobro istražen postupak, u širokoj upotrebi za velika i srednja PPOV,

· Neznatan bilans u odnosu na druge procese prečišćavanja aktivnim muljem,

· Fleksibilnost u radu prilikom izmjene karakteristika otpadnih voda, 

· Nema potrebe za finalnim taložnikom i pumpnom stanicom za recirkulaciju, 

· Nije potrebno primarno taloženje,

· Mulj se može stabilizovati, tako da nema potrebe za dodatnom jedinicom za taloženje mulja, 

· Jednostavno se može modifikovati u svrhu uklanjanja azota i fosfora. 

· Relativno srednja potrošnja električne energije za aeraciju (500 kWh/1.000m3 otpadnih voda) u poređenju aktivnog mulja u konvencionalnoj tehnologiji sa aerobnom stabilizacijom mulja ili produženom aeracijom

Nedostaci: 

· Može biti potrebno osigurati egalizacioni bazen uzvodno od SBR,

· Moguća potreba za egalizacijom i šaržnim ispuštanjem efluenta,

· Relativno kompleksan sistem za kontrolu procesa,

· Potrebna značajna automatizacija (uređaji za monitoring, instrumenti, itd.), 

· Kvaliteta efluenta zavisi od pouzdanog uređaja za dekantiranje. 
Uklanjanje nutrijenata
Uklanjanje azota i fosfora nije potrebno u Fazi 1, dok u Fazi 2 postrojenje za prečišćavanje treba da ispunjava standarde za efluent za osjetljive recipijente (npr., ukupni azot < 15 mg/l i ukupni fosfor < 2 mg/l). Zbog toga, predvidja se mogućnost da se nakon Faze 1 može izvršiti jednostavno i pouzdano proširenje radova kako bi se moglo vršiti uklanjanje azota i fosfora.
Uklanjanje azota 
Uklanjanje azota može biti sastavni dio prečišćavanja aktivnim muljem putem nitrifikacije i denitrifikacije:

Nitrifikacija predstavlja konverziju  amonijaka u nitrit, a zatim u nitrat. Nitrifikacija se odvija samo pod aerobnim uslovima pri nivoima rastvorenog kiseonika iznad 1,0 mg/l. Nitrifikacija zahtijeva dug period zadržavanja čvrstih tvari, male količine hrane za omjer mikroorganizama (F/M) i adekvatnu neutralizaciju sa lužinom.
Denitrifikacija predstavlja biološku redukciju nitrata (NO3) u gasoviti azot (N2) uz pomoć fakultativnih heterotrofnih bakterija. Kako je gasoviti azot slabo topljiv u vodi, isparava se u atmosferu u vidu mjehurića plina. Postupak se provodi u anoksičnim uslovima, kada je koncentracija otopljenog kiseonika manja od 0,5 mg/l, u idealnom slučaju manja od 0,2 mg/l. 

Odabir specifičnog postupka za uklanjanje biološkog azota zavisi od specifičnih uslova lokacije, postojećih procesa i opreme i potrebe za prečišćavanjem. U principu, postoje tri mogućnosti za lociranje anoksične zone: (a) predanoksična zona, gdje je prvi kontakt otpadnih voda i povratnog aktivnog mulja u anoksičnoj zoni; (b) postanoksični zona, gdje anoksična zona slijedi aerobnu zonu; i (c) istovremena nitrifikacija – denitrifikacija, gdje se i nitrifikacija i denitrifikacija vrše u istom spremniku.  .

Nitrifikacija i denitrifikacija u SBR

Prečišćavanje uz pomoć protočnih šaržnih reaktora omogućava visok nivo fleksibilnosti za uklanjanje azota. Miješanje tokom perioda punjenja pruža mogućnost uklanjanja nitrata. Tokom perioda aeracije, koncentracija DO može se mijenjati u ciklusima kako bi se obezbijedili optimalni uvjetii.
Prednosti:

· Postupak je fleksibilan i jednostavan za rad, 

· Nije potrebna interna recirkulacija.

Nedostaci:

· Kompleksniji projekat procesa  

3.4.   Opcije za odlaganje mulja

Jedan od nusproizvoda postrojenja za prečišćavanje otpadnih voda je mulj, koji na neki način treba odložiti ili ponovo koristiti. Način odlaganja mulja i nivo prečišćavanja mulja su direktno povezani. Prema tome, u ovom odjeljku, ispituju se alternativne metode odlaganja mulja, kako bi se dalje pristupilo alternativnim opcijama prečišćavanja mulja. 

Mulj iz PPOV je proizvod potcijenjene vrijednosti: mulj sadrži značajnu količinu vrijednih elemenata (kao što su hranjive tvari, organske tvari, itd.) koji se mogu koristiti kao gnojiva za tlo ili alternativno putem termalne obrade za obnavljanje energije. Stoga, EU promoviše primjenu alternativnih metoda odlaganja kako bi se kanalizacioni mulj koristio kao gnojivo za tlo ili za obnavljanje energije.

Pored vrijednih tvari, mulj sadrži i neželjene zagađivače poput teških metala, virusa i patogena. Po svojoj prirodi, metoda konačnog odlaganja mulja sa sobom nosi i potencijalne probleme životne sredine poput emisija u tlo, vodu ili vazduh. 

Od početka 1990-ih, svođenje čvrstog otpada na najmanju mjeru se širi u EU i korištenje čvrstog otpada kao iskoristivog materijala putem obnavljanja materijala ili energije postaje razlog za mijenjanje metode evaluacije nekoliko metoda upravljanja. Prednost se daje metodama koje promovišu čuvanje prirodnih resursa. EU je usvojila strategiju za upravljanje čvrstim otpadom sa sljedećim ciljevima:
· svođenje proizvodnje otpada na najmanju mjeru

· recikliranje i ponovno korištenje 

· obnova energije 
Odlaganje mulja na deponiju, nakon stabilizacije, je popularna opcija u mnogim zemljama zbog malog troška, jednostavnosti i lakoće odlaganja. U većini evropskih zemalja, rasprostranjeno je mišljenje da je odlaganje organskog otpada na deponiju, kao što je mulj, neodrživo, zbog gubitka resursa, ograničenih potreba deponija koje treba čuvati za otpad koji se ne može reciklirati, brige zbog emisija u životnu sredinu i sve većih troškova smanjenja tih emisija.  

U skladu sa međunarodnom idejom hijerarhije upravljanja otpadom, prioritet za mulj je ponovno korištenje, gdje god je to izvedivo, kako bi se povećala vrijednost hranjivih i organskih tvari resursa. U skladu s tim, za kanalizacioni mulj, prednost se daje opciji korištenja u poljoprivredi ili sličnim ispuštanjima na zemljište (npr. u šumarstvu, za poboljšavanje zapuštenog zemljišta, itd.). Ovo se uveliko smatra najodrživijom opcijom za upravljanje otpadom, pod uslovom da se kontroliše kvalitet mulja i njegovo korištenje. Stečeno iskustvo u mnogim zemljama je pokazalo, ukoliko se usvoje odgovarajući standardi, da je korištenje mulja u poljoprivredi vrlo korisno uz mininalne štetne uticaje na životnu sredinu i zdravlje. Intezivne rudarske aktivnosti na području općine Lukavac  uzrokovale su nastanak znatnih površina devastiranog zemljišta. Jedna od opcija odlaganja mulja je svakako njegovo korištenje u svrhu rekultivacije devastiranih površina.  Sadržaj teških metala može biti ograničavajući faktor za ovu vrstu zbrinjavanja mulja. 
Spaljivanje mulja može biti izvedivo rješenje, kada korištenje u poljoprivredi ili druge mogućnosti za korištenje nisu na raspolaganju, pod uslovom da postoji obnavljanje energije (kao toplota ili električna energija). Sagorijevanje mulja kao djelomičnog zamjenskog goriva u energetski intenzivnim industrijskim procesima, kao što je proizvodnja cementa, može biti praktično jer u Lukavcu postoji tvornica cementa u neposrednoj  blizini PPOV, a ovo doprinosi i malom smanjenju emisija CO2 fosilnog goriva.

3.4.1  Korištenje u poljoprivredi  i  rekultivaciju devastiranih površina
Svrha korištenja mulja u poljoprivredi je djelimično da se iskoriste nutrijenti, kao sto su fosfor i azot, a djelimično da se iskoriste organske tvari za poboljšanje tla. Sve vrste mulja (tečni, polutečni, polučvrsti, čvrsti ili suhi mulj) mogu se koristiti na tlu. Međutim, korištenje bilo koje vrste mulja uključuje praktična ograničenja u pogledu skladištenja, prevoza i procesa upotrebe.  

Uglavnom, mulj se skladišti u postrojenju za prečišćavanje, ili se dostavlja poljoprivrednicima na skladištenje. Zbog velike količine mulja i ograničenih skladišnih kapaciteta uklanjanje vode iz mulja je neophodno kako bi se smanjila zapremina. Mulj se obično razgrće po poljoprivrednom zemljištu jednom ili dva puta godišnje u vrijeme oranja i sađenja. Uglavnom, vlastita oprema poljoprivrednika koja se koristi za razgrtanje tečnog i stočnog đubriva koristi se i za razgrtanje mulja. Ukoliko to nije slučaj, potrebno je uložiti u posebnu opremu za razgrtanje. Mulj se vrlo brzo nakon razgrtanja zaore u tlo kako bi se smanjili neugodni mirisi. 

Za korištenje kanalizacionog mulja u poljoprivredi potrebno je uspostavljanje potpunih kontrola za upotrebu mulja, te obuka poljoprivrednika i ostalih krajnjih korisnika. U Federaciji Bosne i Hercegovine  ne postoje propisi koje regulišu korištenje mulja u poljoprivredi. Međutim, Evropska unija je donijela Direktivu (86/278/EEC) koja se odnosi na odlaganje kanalizacionog mulja. Ova Direktiva ima dvostruku svrhu: (a) da osigura da su ljudi, životinje, biljke i životna sredina potpuno zaštićeni od mogućih štetnih posljedica usljed nekontrolisanog korištenja kanalizacionog mulja na poljoprivrednom zemljištu; i (b) da promoviše ispravno korištenje kanalizacionog mulja na poljoprivrednom zemljištu. Glavne odredbe direktive su sljedeće: 

· Uslovi za korištenje kanalizacionog mulja u poljoprivredi za zaštitu ljudskog zdravlja i prirode 

· Granične vrijednosti za teške metale u tlu, u mulju kao i maksimalna dozvoljena godišnja opterećenja 

Prema Direktivi 86/278/EEC (član 7) korištenje mulja u poljoprivredi je zabranjeno u sljedećim slučajevima: 

(1) Na travnatom tlu ili krmnom bilju ako će se koristiti za ispašu ili ako će se krmno bilje brati prije nego što prođe određeni period. 

(2) Na tlu na kojem se uzgajaju voće i povrće, osim voća koje raste na drveću

(3) Na zamljištu koje se koristi za uzgajanje voća i povrća koje je obično u direktnom kontaktu sa tlom i koje se obično jede sirovo, u periodu od 10 mjeseci prije berbe i tokom same berbe. 

U nekim evropskim zemljama odredbe direktive se smatraju neodgovarajućim. Neke zemlje su uvele propise (npr. Danska) ili su usvojile dobrovoljne ugovore (npr. Ujedinjeno Kraljevstvo) sa uslovima koji su dovoljno strogi da zadovolje različite interesne strane, a u isto vrijeme omogućavaju da se nastavi sa korištenjem kanalizacionog mulja u poljoprivredi. Neke zemlje (npr. Holandija) su usvojile propise koji uspješno sprečavaju korištenje mulja u poljoprivredi. Nekoliko drugih zemalja se čini zadovoljnim da postupaju u okviru postojeće direktive EU. 

Uprkos debati koja traje već nekoliko godina, nije postignut dogovor oko revidirane direktive. U posljednjem nacrtu revidirane verzije (treći nacrt) Direktive 86/278/EEC usvojene su strožije granične vrijednosti za teške metale kao i granične vrijednosti za organske spojeve i dioksine. 

U našem slučaju, ne očekuje se da će koncentracija teških metala u mulju biti ograničeni parametar za korištenje mulja u poljoprivredi, zbog organskog porijekla industrijskih efluenata u opštini. Ovo znači da inhibitorni ili toksični materijali koji bi mogli uticati na kvalitet mulja, a samim tim i oštetiti tlo, ne bi trebali biti prisutni. Prema tome, količine mulja koje su dozvoljene da se koriste ograničene su količinom nutrijenata koji su potrebni biljakama, a da se pri tome zaštite tlo i površinske vode.  

Za radove u Fazi 1, procjenjuje se azot u mulju od 3 g/ES, dok će fosfor biti prisutan u mulju od 0,6 g/ES. Procjenjuje se da će količina nutrijenata u mulju iznositi 60 kgN/d i 12 kgP/d. S ozbirom da se većina usjeva u ovom području obrađuje i da su prisutni voćnjaci, prosječna godišnja potreba za đubrenjem se procjenjuje na 150 kgN/ha i 80 kgP/ha. Stoga, nekih 200 ha poljoprivrednog zemljišta treba odrediti za ponovno korištenje mulja iz Faze 1 PPOV u Lukavcu.  

Glavne prednosti i nedostaci korištenja mulja u poljoprivredi su sljedeće:

Tabela 7. Korištenje mulja u poljoprivredi

	Korištenje mulja u poljoprivredi

	Prednosti 
	Nedostaci 

	· Korištenje nutrijenata sadržanih u mulju (tj. fosfora i azota)
	· Zavisnost o poljoprivredinicima i značajna administracija za ugovore

	· Korištenje organskih tvari sadržanih u mulju za poboljšanje humusnog sloja tla (tj. za poboljšanje tla)
	· Velike investicije u objekat za skladištenje s obzirom da se mulj može koristiti na poljoprivrednom zemljištu samo par puta godišnje

	
	· Potpuna kontrola poštivanja zakona


Nesumljivo je u interesu da se u Lukavcu pokuša osigurati da opcija odlaganja mulja za korištenje u poljoprivredi ostane otvorena. U ovom kontekstu preduslov je da se izradi državna strategija za odlaganje mulja i da se utvrde mehanizmi za odgovarajuću kontrolu odlaganja mulja i ponovnog korištenja. U međuvremenu opština treba: (a) da istraži dostupnost zemljišta za korištenje mulja u poljoprivredi i (b) da obrazuje javnost i provede kampanje podizanja svijesti kako bi se prevazišle sve predrasude koje možda postoje i kako bi se poticalo korištenje proizvedenog mulja u poljoprivredi.  

Što se tiče potrebnog prečišćavanja mulja prije korištenja u poljoprivredi, sadašnja direktiva ne propisuje nikakva stroga ograničenja. Međutim, pod pretpostavkom sadašnjeg trenda odgovarajućeg prečišćavanja mulja u skladu sa trećim revidiranim nacrtom, treba usvojiti dvije kategorije prihvaćenih procesa prčišćavanja mulja:

(1) Napredno prečišćavanje (procesi koji se mogu u početku provjeriti kroz smanjenje 6Log10 testnog organizma (kao što je salmonela): 

· Termalno sušenje koje osigurava da je temperatura čestica veća od 80°C sa smanjenjem sadržaja vode na manje od 10% i održavanje aktivnosti vode iznad 0,90 u prvom satu prečišćavanja;

· Aerobna termofilna stabilizacija na temperaturi od najmanje 55°C od 20 sati u šarži bez mješavina ili povlačenja tokom prečišćavanja;

· Anaerobna termofilna digestija na temperaturi od najmanje 53°C od 20 sati u šarži bez mješavina ili povlačenja tokom prečišćavanja;

· Termalni tretman tečnog mulja od najmanje 30 minuta na 70°C nakon čega slijedi anaerobna digestija na temperaturi od 35°C sa srednjim periodom zadržavanja od 12 dana;

· Uslovljavanje upotrebom vapna sa dostizanjem pH od 12 ili više i održavanje temperature na najmanje  55°C od 2 sata;

· Uslovljavanje upotrebnom vapna sa dostizanjem i održavanjem pH od 12 ili više od tri mjeseca.

(2) Prečišćavanje u konvencionalnog tehnologiji (procesi koji u početku mogu postići 2Log10 smanjenje testnog organizma (kao što je Escherichia Coli): 

· Aerobna termofilna stabilizacija na temperaturi od najmanje 55°C sa srednjim periodom zadržavanja od 20 dana;

· Anaerobna termofilna digestija na temperaturi od najmanje 53°C sa srednjim periodom zadržavanja  od 20 dana;

· Uslovljavanje upotrebom vapna koje osigurava homogenu mješavinu vapna i mulja. Mješavina treba da postigne pH vrijednost od više od 12 direktno nakon upotrebe vapna i da održava pH vrijednost na najmanje 12 od 24 sata;

· Mezofilna anaerobna digestija na temperaturi od 35°C sa srednjim peridom zadržavanja od 15 dana;

· Produžena aeracija na sobnoj temperaturi u šarži bez mješavine ili povlačenja tokom perioda prečišćavanja;

· Simultana aerobna stabilizacija na sobnoj temperature;

· Skladištenje u tečnom stanju na sobnoj temperaturi u šarži, bez mješavine ili povlačenja tokom perioda skladištenja.

Prema trećem nacrtu direktive ne postoje ograničenja za korištenje mulja u poljoprivredi nakon naprednog prečišćavanja, dok za prečišćavanje u konvencionalnoj tehnologiji postoje određena ograničenja. 

Uzimajući u obzir sve gore navedeno, predlaže se prečišćavanje mulja u konvencionalnoj tehnologiji za Fazu 1 da bi se mulj mogao koristiti u poljoprivredi. U slučaju da u budućnosti dođe do proširenja korištenja mulja u poljoprivredi savjetuje se metod naprednog prečišćavanja. 
Korištenje mulja sa PPOV za rekultivaciju devastiranih površina, nastalih rudarskim aktivnostima, kao opciju treba ozbiljno uzeti u razmatranje iz razloga

· Dostupne površine za rekultivaciju su znatno veće od 200 ha

· Dostupne površine udaljene su svega nekoliko kilometara od lokacije postrojenja, što bi uvelike smanjilo troškove transporta otpadnog mulja

· Zahtjevi za kocentracijama nutrijenata i teških metala u ovom skulaju su znatno blaže nego kada se mulj koristi u poljoprivredne svrhe (devastirano zemljište se može tretirati kao građevinsko, pa i su MDK teških metala u nutrijenata za ovu kategoriju zemljišta znatno više nego za poljoprivredno zemljište (Pravilnik o utvrđivanju dozvoljenih količina štetnih i opasnih materija u zemljištu i metode njihovog ispitivanja Službene novine F BiH broj 52/09) 
3.4.2   Spaljivanje 

Korištenje mulja u poljoprivredi, direktnom primjenom, kao i odlaganje na deponiju, podliježe sve većoj regulatornoj kontroli. Iz ovog razloga, očekuje se da će doći do povećanja spaljivanja mulja, iako to može biti kapitalno intenzivna investicija, a podliježe strogoj regulaciji koja se odnosi na kriterije sagorijavanja, upravljanje ostacima, prečišćavanje izlaznog gasa i prečišćavanje letećeg pepela i šljake. Danas spaljivanje mulja samog ili u kombinaciji sa drugim otpadima predstavlja više od 25% ukupne mase mulja koji se prečišćava u Evropi. 

Spaljivanje mulja može se vršiti u određenim spalionicama ili općinskim spalionicama za čvrsti pod određenim ograničenjima za svaku vrstu mulja, pri čemu ovaj postupak za rezultat ima sagorijevanje organske materije mulja. Nakon sušenja mulja, krajnji proizvod se može spaljivati u pećima za pečenje cementa zato što imaju visoku kalorifičku vrijednost. Polutanti se stabiliziraju u šljaci, što predstavlja jedan zanimljiv način tretiranja zagađenog mulja. . 

Druge mogućnosti spaljivanja kanalizacionog mulja su korištenje mulja kao goriva u energetskim postrojenjima na loženje ugljem i u cementnim pećima. Glavna prednost mulja u proizvodnji cementa je njegova kalorifična vrijednost. Kada se mulj koristi kao gorivo u postrojenjima za proizvodnju cementa, maksimalna količina kanalizacionog mulja ne smije da bude više od 5% proizvodnog kapaciteta peći.

Da bi spaljivanje moglo biti izvediva opcija za odlaganje mulja mulj treba biti osušen. Bez obzira na relativnu malu količinu otpadnog mulja ovu opcija ima izglede zbog blizine postojenja za proizvodnju cemeta (FCL u Lukavcu udaljena je od buduće lokacije PPOV samo nekoliko kilometara koja u tehnološkom postupku koristi alternativne vrste goriva – suspaljivanje RDF-a i guma do 30%) 
Odlaganje na deponiju

Najčešći metod odlaganja koji se primjenjivao do nedavno je bilo odlaganje na deponiju, obično sa drugim otpadom. U onoj mjeri u kojoj je mulj za odlaganje dovoljno prečišćen (aerobna ili anaerobna stabilizacija i obezvodnjavanje) ova praksa ne predstavlja rizik za zagađenje životne sredine. Ova tradicionalna tehnika osigurava sigurnu izolaciju zagađujućih supstanci na površini deponije, a to uspješno ograničava mogući ekološki problem. 

Odlaganje mulja na deponiju, iako je relativno sigurno, nije više poželjno. Osim toga, u kontekstu usvajanja održivih strategija, koje nisu u skladu sa odlaganjem na deponiju, Evropska unija promoviše, posebno od 1990. godine, alternativne metode iskorištavanja mulja u vidu obnavljanja materijala ili energije. Skorašnja ograničenja ili zabrane za odlaganje biorazgradivog materijala na deponije će takođe ograničiti odlaganje mulja na deponije i korištenje muljnog komposta kao materijala za pejzažiranje na duži period. Ovo ograničenje ne postoji u zemljama koje nisu članice EU. 

Odlaganje mulja na deponiju se može vršiti u vidu odlaganja samog mulja ili odlaganje mulja zajedno sa općinskim otpadom. Ovaj drugi način je najčešći u Evropi. Najveće ograničenje na uspostavljanje sistema odlaganja samog mulja je odgovarajući sadržaj vode mulja. Uglavnom, sadržaj ne može biti preko 65% jer veći sadržaj vode ometa prevoz i upravljanje mehaničkim sredstvima. To znači da muljni kolač nakon uklanjanja vode treba da ima koncentraciju čvrstih tvari >35%, što je teško postići običnom opremom za uklanjanje vode.

Razlog za ovo je to što odlaganje mulja komplikuje odlaganje otpada, posebno kada je sadržaj vode mulja visok. Uprkos ovome, miješano odlaganje je ekonomski poželjno, a uslov za smanjenje sadržaja vode odloženog mulja nije toliko veliki, kao u slučaju kada se odlaže sam mulj.

Najvažnije pravilo miješanog odlaganja je da tokom prečišćavanja treba osigurati odgovarajuću gustoću, radi odgovarajućeg rada mehaničkih mašina, kako bi kompresovale čvrsti otpad i mulj na optimalan način. Mulj se može odložiti tek nakon odlaganja temeljnog sloja čvrstog otpada debelog najmanje 3 metra, pri čemu se mora izbjegavati neprekidno razgrtanje slojeva mulja.

Postoje tri metode koje se primjenjuju zavisno od načina na koji se mulj miješa u čvrsti otpad::

(1) Odlaganje hrpe. U slučaju odlaganja hrpe maksimalna količina mulja može biti 20 – 25 %.

(2) Miješano odlaganje.

(3) Odlaganje u nivoima: u dva ili tri nivoa. U slučaju ove alternative omjer mješavine je samo 10% za mulj. 

Poslije razdvojenog odlaganja mulja (tj. hrpe) nakon kratkog vremena treba da slijedi pokrivanje hrpe mulja čvrstim otpadom. 

Za odlaganje proizvedenog mulja na deponiju, potrebni su odgovarajuća stabilizacija i obezvodnjavanje mulja.  

U blizini PPOV u Lukavcu postoji deponija gdje se odlaže komunalni otpad. Ovom specifičnom deponijom, koja je u vlasništvu općine, upravlja JP RAD Lukavac. Obezvodnjeni mulj bi se mogao transportovati do ove deponije.  

	


4 OSNOVNE SIROVINE, SUPSTANCE I ENERGENTI NA POSTROJENJU

Za rad postrojenja za prečišćavanje koriste se sljedeće sirovine i energenti:

· otpadna kanalizaciona voda grada Lukavca (742.775  m3/god I faza i 1,207.420 I i II faza m3/god)
· Sredstva za koagulaciju i neutralizaciju (NaOH, koagulanti i flokulanti)
· Električna energija 
5 IZVORI EMISIJA IZ POSTROJENJA NJIHOV UTICAJ NA OKOLIŠ
Izvori emisija koje se mogu javiti iz postrojenja za prečišćavanja otpadnih voda grada Lukavaca mogu biti emisije u zrak, vodu i tlo i to:

· Emisije u zrak (neprijatni mirisi u procesu prečišćavanja otpadnih voda)

· Emisije  u vode (vode koje izlaze iz postrojenja-efluent)

· Emisije u tlo (Prilikom ispuštanja efluenta, otpadni mulj)

Emisije u zrak (neprijatni mirisi u procesu prečišćavanja otpadnih voda) koje će natati u toku samog procesa su zanemarivi jer se radi o isparavanjima prilikom kontrolisanja procesa  u toku prečišćavanja otpadnih voda..

Emisije u vode mogu se javiti u određenom intenzitetu usljed neefikasnog rada postrojenja ili neadekvatnog vođenja tehnološkog procesa.  Obzirom da će se raditi svakodnevni monitoring ispuštenja otpadnih voda iz prečistača u recipijent, eventualna pojava zagađujućih materija koja prelazi MDK (“Pravilnik o graničnim vrijednostima opasnih i štetnih materija za tehnološke otpadne vode prije njihovog ispuštanja u sistem javne kanalizacije odnosno u recipijent” (Sl.novine FBiH, 50/07).), adekvatnim vođenjem tehnološkog procesa  postrojenja eventualne nepravilnosti će se blagovremeno dovesti u granice MDK.
Emisije u tlo su zanemarive jer je vodotok (rijeka Spreča) u nepostednoj blizini. 
U slijedećem tekstu detaljnije je opisana  procjena uticaja PPOV Lukavac na okoliš u fazi rada postojenja
Voda    
Tokom rada postrojenja neće biti utjecaja na kvalitetu vode. Otpadne vode zaposlenih u postrojenju će se tretirati zajedno sa sirovim otpadnim vodama koje dolaze u pogon.Očekuju se samo pozitivni utjecaji na kakvoću vode, zbog tretiranja otpadne vode do nivoa koji je  dopušten za ispuštanje u rijeku Spreču.
Zrak     
Tokom rada postrojenja glavni uticaji na kvalitet vazduha su mirisi.Važno je naglasiti da će se svi objekti sa emisijom mirisa budućeg postrojenja za prečišćavanje otpadnih voda (sirovina za crpljenje otpadnih voda, skrining, uklanjanje peska, septički objekti  i tretman mulja) će se nalaziti u zgradama. Stoga u okolini neće biti prisutni neugodni mirisi i isparenja.
Tlo 
Nema utjecaja na tlo tijekom rada postrojenja
Meteorološki parametri i klima
Rad PPOV neće uticati na meteorološke parametre i klimu
Ekosistem
Neće biti značajnog uticaja na biljke i životinje tokom rada postrojenja
Kulturno povijesno naslijeđe
Nema dokaza o arheološkim i povijesnim nasljeđima i stoga se ne očekuju nikakvi uticaji.
Zdravlje stanovništva
PPOV nije blizu okolnih naselja i neće biti negativnih uticaja na javno zdravlje. Očekuju se samo pozitivni utjecaji zbog obrade otpadnih voda do nivoa  dopuštenog  za ispuštanje u rijeku Spreču

Populaciju, koncentraciju stanovništva i migracije
Rad PPOV će imati pozitivne efekte na ovu oblast. PPOV će omogućiti tretman otpadnih voda i odlaganje tretirane vode će poboljšati opšte životne uslove za svoje stanovnike. Dodatna korist je zapošljavanje lokalnog stanovništva na PPOV.

Namjena i upotreba zemlje
Obzirom da je područje planirano za izgradnju postrojenja, neće biti nikakvog utjecaja na zemljište.

Općinska infrastruktura
Nakon izgradnje postrojenja, PPOV će biti priključen na distributivnu mrežu za snabdijevanje pitkom vodom. Priključenje na elektroenergetsko napajanje će se vršiti u fazi izgradnje, kako bi se omogućio rad postrojenja.
Generisanje mulja
Odabirom bilo koje varijante zbrinjavanja otpadnog mulja neće biti nikakvoh negativnog uticaja na okoliš
Karakteristike pejzaža
Pejzaž lokalnog područja će se neznatno izmijeniti kao rezultat izgradnje postrojenja, ali za vrijeme rada postrojenja nema daljnjih promjena na krajoliku.
 Tabela 8. kratak pregled svih uticaja tokom izgradnje i rada PPOV
	Utjecaj PPOV na okoliš
	Faza izgradnje
	operativna faza rad postrojenja

	Kvalitet vode
	                        -
	                     +++

	Kvalitet zraka
	                        0
	                        0

	Kvalitet tla 
	                        -
	                        0

	Meteorološki parametri i klima
	                        0
	                        0 

	Ekosistem
	                      -   -
	                        0

	Prirodne i kulturne karakteristike
	                        0
	                        0

	Javno  zdravstvo
	                        0
	                        0

	Populacija stanovništvo migracije
	                        0
	                     +++

	Namjena i upotreba zemlje
	                        0
	                        0

	Općinska infrastruktura
	                        -
	                        0

	Generisanje mulja
	                        0
	                       --

	Karakteristike pejsaža
	                        -
	                        0


Primijenjeni simboli                  

                        0          nema uticaja

 -          nizak negativan uticaj

--          srednji negativan uticaj

-- -        široki negativan uticaj

+           nizak pozitivan uticaj

++        srednji pozitivan uticaj

+++      širok pozitivni uticaj

6 STANJE LOKACIJE I POGONA

Lokacija PPOV Lukavac udaljena je od centra grada cca 3.0 km,  u industijskoj zoni u neposrednoj blizini industijskog pogona GIKIL Lukavac, i regulisanog dijela korita rijeke Spreče, kako je navedeno u tački 2. ovog zahtjeva i u saglasnosti je sa prostornim planom Općine Lukavac.

Planirana je izgradnja  pristupnog puta koji će zadovoljavti saobraćajne i sigurnosne uslove kao i požarne uslove, tako da će se postrojenju moći preistupiti  nesmetano u slučaju sigurnosno-protivpožarnih potreba.

7 PRIRODA I KOLIČINE EMISIJA IZ POGONA U OKOLIŠ I IDENTIFIKAACIJA ZNAČAJNIH UTICAJA NA OKOLIŠ

Sirovine koje su navedene u tački 4. ovog zahtjeva u procesu prečišćavanja otpadnih voda grada Lukavca trošiti će se racionalno prema zadanim tehnološkim upustvima. 

Tehnološki proces će u većem dijelu biti automatiziran i istim će se upravljati preko procesnih softverskih jedinica što će  doprinjeti optimalizaciji samog procesa.

Voda u samom postrojenju će se trošiti u skladu sa maksimalno primjenjenim mjerama štadnje po svakom zaposleniku kao i mjerama racionalne potrošnje u odnosu prema zaposleniku kada je u pitanju električna energija.

Što kvalitetnije upravljanje  tehnološkim procesom osigurat će optimalnu potrošnju sirovina, energenata i same energije prilikom vođenja procesa prečišćavanja otpadnih voda grada Lukavca i  vodit će prema ispunjenju obaveza i propisa iz BAT-a.

8 PREDLOŽENE MJERE TEHNOLOGIJE I TEHNIKE ZA SMANJENJE EMISIJA IZ POSTROJENJA

Predložene mjere za smanjenje zagađenja uvijek ovise o tehnologiji koja se u nekom konkretnom slučaju koristi. Za PPOV Lukavac izrađen je Idejni projekat sa nekoliko varijnatnih riješenja. Kako će se procedura odabira izvođača radova voditi prema „žutoj Fidicovoj knjizi“ (istovremeno odabir i projektanta Glavnog projekta i izvođača radova) predložene mjere, tehnologije  i tehnike za smanjenje emisija iz postrojenja će se definisati nakon izrade Glavnog projekta odnosno nakon odabira tehnologije prečišćavanja.
Ono što je u obavezi svakog operatora jeste činjenica da se mora uvijek raditi na optimizaciji procesa kako u smislu smanjenja zagađenja tako i u smislu optimizacije potrošnje energenata.
Operacije u PPOV će biti visoko automatizirane. Glavni ciljevi kontrolnog sistema će biti sažeti u sljedećem: 

· Osiguranje sigurnog radnog okruženja; 

· Garancija standarda visoke kvalitete efluenta, pod uslovom da sva oprema kontinualno radi pod najboljim uslovima; 

· Optimizacija hemijske i energetske potrošnje. 

· Rana detekcija problema i abnormalnih uslova (sistem praćenja i alarmiranja); 

· Brzo reagovanje u hitnim slučajevima pomoću testiranih i automatskih procedura; 

· Osiguranje mogućnosti da se u budućnosti sistem PPOV uključi u veću kontrolnu mrežu za upravljanje vodom i otpadnim vodama.

9 MJERE ZA SPREČAVANJE PRODUKCIJE OTPADA I MJERE POVRATA KORISNIH MATERIJALA IZ OTPADA

Na produkciji otpada operator će  preduzeti odrećene mjere tako da je cilj da se sve količine otpada svedu na najmanju moguću mjeru.

Papir i plastika će se odvojeno prikupljajti u odnosu na ostali komunalni otpad u krugu same lokacije postrojenja. Za očekivati je malu količinu komunalnog otpada iz razloga malog broja uposlenika na radu i održavanju PPOV. Sav komunalni otpad će se, nakon recikliranja, puem JP RAD Lukavac voziti na deponiju komunalnog otpada..

Otpadna ulja će se koristti za podmazivanja dijelova uređaja u samom pogonu. S obzirom da se radi o potpuno novom postrojenju rasipanja na pojedinim dijelovima opreme praktično neće ni biti. U slučaju rasipanja u pogonima će se nalaze određeni apsorbensi (pjesak) te bi nakon saniranja eventualnih rasipanja, takav materijal bio predat ovlaštenoj ustanovi za upravljenje opasnim otpadom.

10 MJERE ZA USKLAĐIVANJE SA OSNOVNIM OBAVEZAMA OPERATORA U TOKU RADA I NAKON ZATVARANJA POSTROJENJA
U cilju postizanja najboljih i najprihvatljivijih uslova za okoliš operater će  periodično  vršiti obuku zaposlenika o mjerama sprečavanja, i smanjivanja emisija iz pogona u kojem rade. Svaki zaposlenik će proći i periodičnu obuku iz oblasti zaštite na radu i zaštite od požara te se upoznati sa dužnostima i obavezama. O gore provedenoj obuci vodit će se uredna evidencija odnosno dokumentacija. 

U slučaju zatvaranja postrojenja u  periodu u kojem bi došlo do odluke o zatvaranju postrojenja iz bilo kojih razloga izradio bi se elaborat o zatvaranju i rušenju postrojenja u skladu sa normativnim aktima i zakonskim propisima.
11 MJERE ZA PLANIRANI MONITORING EMISIJA UNUTAR PODRUČJA I NJIHOV UTICAJ NA OKOLIŠ KAO I PLANIRANA ALTERNATIVNA RJEŠENJA
U skladu sa  odredbama pozitivnih zakonskih propisa vršit će se monitoring emisija u okoiliš po tačno zadanoj dinamici.

Monitoring efluenta se pratiti 12 puta godišnje kako je određeno “Pravilnikom o graničnim vrijednostima opasnih i štetnih materija za tehnološke otpadne vode prije njihovog ispuštanja u sistem javne kanalizacije odnosno u recipijent” (Sl.novine FBiH, 50/07). Monitoring će vršiti ovlaštena ustanova, sa kojom će biti potpisan Ugovor, a izvještaji će se  uredno dostavljati na adresu operatera.

Operater će takođe redovno vrši i kontrolu EBS-a kako je to propisano “Pravilnikom o izmjenama i dopunama Pravilnika o načinu obračunavanja, postupku i rokovima za obračunavanje i plaćanje i kontroli izmirivanja obaveza na osnovu opće vodne naknade i posebnih vodnih naknada” (Sl.novine FBiH, 79/11). 

Redovno će se  pratiti,  (vizuelno) funkcionisanje svih dijelova postrojenja, tehnološke opreme i aktivnosti, koje mogu negativno utjecati na okoliš u cilju sprečavanja i što većeg ublažavanja uticaja na okoliš. interno praćenje tehnoloških parametara, opreme postrojenja, regulisti će se posebnim Pravilnikom a za njegovo provođenje zadužiti će se odgovorna osoba.
O svemu gore navedenom vršiti će se redovno izvještavanje nadležnih instanci.

12 PLAN SPREČAVANJA NESREĆA VEĆIH RAZMJERA
U članovima 9, 10 i 11 Pravilnika o pogonima i postrojenjima koji mogu biti izgrađeni i pušteni u rad samo ako imaju okolinsku dozvolu (Sl. novine Federacije BiH 19/04) su navedene supstance i količine tih supstanci za koje je potrebno uraditi Plan sprečavanja nesreća većih  razmjera. 

Količine hemikalija koje će biti smještene u postrojenju za prečišćavanje otpadnih voda grada Lukavca su zanemarljivo male u odnosu na gore navedeni pravilnik. 

Imajući u vidu ove činjenice da za pomenuti objekat nije potrebno praviti Plan sprečavanja nesreća većih razmjera, nezavisno od primjene važećih zakonskih propisa, bezbjedonosni aspekt ovog postrojenja kao i materijalnih i ljudskih resursa operater će riješiti kroz zadovoljavanje svih zakonskih propisa iz oblasti svih vidova zaštite.

Naime u tom pogledu na postrojenju treba procijenjeniti moguće rizike. Na temelju iskustava PPOV koja su trenutno u radu rizici mogu biti:

a) mogućnost pojave požara, 

b) nepažljivo rukovanje kemikalijama, 

· Kada je u pitanju mogućnost pojave požara treba kazati da će ovaj aspekt zaštite biti riješan po važećim zakonskim propisima, 
· Za postupanje u slučaju nepažljivog rukovanja hemikalijama prije puštanja u rad donijeti posebno upustvo
13 NETEHNIČKI REZIME
U okviru izrade Zahtjeva za izdavanje okolišne dozvole za izgradnju PPOV Lukavac, analiziran je planirani zahvat i uža lokacija i područje utjecaja u odnosu na Prostorni plan općine Lukavac. Iz razloga što jr istovremeno je planiran odabir izvođača radova i projektanta (žuta knjiga) u poglablju 3. „Opis pogona/posrojenja sa aktivnostima“ a kako je predviđeno i Idejnim projektom, predloženo su tri varijante (tehnologije9 konačnog riješenja budućeg postojenja. Takođe je izvršena procjena  uticaja na okoliš za svaku varijantu ponaosob. Procjenjeni su i pozitivni i negativni uticaj na okoliš, koji bi nastali izgradnjom i radom postojenja. 
Okolišna procjena je pokazala, da bez obzira  koja se tehnologija rada postojenja PPOV Lukavac odabere,  proizvešće pozitivan uticaj na okoliš koji se ogleda u slijedećem:

· Smanjenje količina ispuštanja krupnijeg otpada u rijeku Spreču, koji se svakodnevno iz domaćinstava ispušta u posrojeći kanalizacioni sistem grada Lukavaca.

· Zanačakno smanjenje opterećenja rijeke Spreče organskim i suspendiranim materijama i nutrijentima naročiti u ljetnim mjesecima kada je teško osigurati i biološki minimun vode u rijeci Spreči.

Provođenjem predloženih mjera ublažavanja u toku  izgradnje i rada PPOV-a, negativni utjecaj na okoliš će se minimizarati. Sveukupni pozitivni utjecaji PPOV-a na okoliš su mnogo veći od negativnih utjecaja. 

Iz sveobuhvatne procjene uticaja na okoliš može se zaključiti da je planirana izgradnja PPOV u Lukavcu , okolišno prihvatljiva, da značajno doprinosi zaštiti voda na području grada Lukavca, uz obavezno poduzimanje svih mjera ublažavanja/zaštite navedenih u ovom zahtjevu, kako bi se prepoznati negativni utjecaji smanjili na najmanju moguću mjeru. Ocjena uticaja na okoliš (Tabela 8)  je pokazala da će izgradnja PPOV u Lukavcu imati pozitivan uticaj na okoliš.
14 PRILOZI
· Izvod iz prostornog plana opštine Lukavac
· Kopija važeće vodne dozvole

· Plan upravljanja otpadom Postrojenja za pračišćavanje otpadnih voda grada Lukavca
Broj: 02-02-3-42/19
Lukavac, 26.02. 2019. godine             

Obrađivač:                                                                                       OPĆINSKI NAČELNIK

Mr.sc. Jozo Tunjić, dipl. ing. teh.
Nedim Mujkić, dipl. ing. teh.                                                                  Dr.sc Edin Delić

 Dostaviti :

· Naslovu
· Evidenciji

